
Мемлекеттік қызмет

23 - 30 қыркүйек 2026 жыл

Сот
ХАБАРЛАНДЫРУ

 "METALL MINING" ЖШС Абай облысындағы Бельсу алтын кен орнындағы 93-аймақ 
бойынша тотыққан және сульфидті кендерді ашық тәсілмен өндірудің тау-кен жұмыстары 
жоспарының құрамындағы ықтимал әсерлер туралы есеп жобасы бойынша қоғамдық 
тыңдаулар өткізу туралы хабарлайды.

Қоғамдық тыңдаулардың өткізілетін күні мен орны:
2026 жылғы 06 қарашада сағат 15:00-де Абай облысы, Абай ауданы, Архат ауылдық округі, 

Архат ауылы, З.Белибаев көшесі, 2-үй өтеді. Онлайн форматта қатысу үшін арналған дерек-
тер: Конференция идентификаторы: 344 284 5942.  Қосылу коды:  5Z6MdR.

немесе төмендегі сілтеме арқылы өту қажет https://us04web.zoom.us/j/3442845942?pwd=ejJ1
UEE0bk00ajNCbnRrVk15VHpEdz09

Өзіңізбен бірге жеке басын куәландыратын құжат болуы керек. Барлық сұрақтар бойынша 
87058405343 нөміріне хабарласыңыз

Бастамашысы: «METALL MINING» ЖШС, БСН 200140036401; Абай облысы, Абай ауда-
ны, Архат ауылы, Қасымжанов көшесі, 8

Жобалаушы: «Нур-ЭкоПроект» ЖШС, БСН 120140012876. ҚР, Семей қ., Физкультурная, 
к-сі 4 «в». Тел.: 8 (777) 658-25-09. Эл.мекен-жайы: ekosad@bk.ru.

Жергілікті атқарушы орган: «Абай облысының табиғи ресурстар және табиғат пайдалануды 
реттеу басқармасы» ММ; uprirp.abay@akimatabai.gov.kz. Жоба бойынша құжаттама Ұлттық 
деректер банкінің https://ndbecology.gov.kz/ порталында және жергілікті атқарушы органның 
сайтында https://www.gov.kz/memleket/entities/abay-tabigat/about?lang=kk «Қоғамдық 
тыңдаулар» бөлімінде жарияланған.

Барлық ескертулер мен ұсыныстар https://ndbecology.gov.kz/ порталында немесе uprirp.
abay@akimatabai.gov.kz жергілікті атқарушы органның электронды мекенжай арқылы 
қабылданады.

Қосымша ақпаратты 87058405343 телефоны арқылы немесе ekosad@bk.ru электрондық по-
штасы арқылы алуға болады.

Әсер ету аймағы: ҚР, Абай ауданы, Архат ауылдық округі, Архат ауылы. 
Геологиялық учаскенің шекаралары: 1) С 48° 58 ' 38.99 " В 80° 02' 57.80 " 2) С 48° 58' 39.23 " 

В 80° 03' 27.41 " 3) С 48° 58' 3.12 " В 80° 03' 28.20 " 4) С 48° 58' 2.88 " В 80° 02' 58.95 "

 ОБЪЯВЛЕНИЕ
ТОО «METALL MINING» уведомляет о проведении общественных слушаний по проекту 

Отчет о возможных воздействиях в составе Плана горных работ добычи окисленных и суль-
фидных руд открытым способом по Зоне 93 на золоторудном месторождении Бельсу в области 
Абай.

Дата и место проведения общественных слушаний:
06 ноября 2026 года в 15:00 часов по адресу: область Абай, Абайский район, Архатский с.о., 

с.Архат, ул. З.Белибаева, дом 2. Для участия в онлайн-формате: Идентификатор конференции: 
344 284 5942, Код доступа: 5Z6MdR

либо необходимо перейти по ссылке: https://us04web.zoom.us/j/3442845942?pwd=ejJ1UEE0b
k00ajNCbnRrVk15VHpEdz09

При себе иметь удостоверение личности. По всем вопросам обращаться по телефону 
87058405343

Инициатор: ТОО «METALL MINING»; БИН 200140036401; область Абай, Абайский район, 
с.Архат, ул.Касымжанова, 8

Проектировщик - ТОО «Нур-ЭкоПроект», БИН 120140012876, адрес: РК, Область Абай, г. 
Семей, ул. Физкультурная, 4В. Тел.: 8 (777) 658-25-09. Эл.адрес: ekosad@bk.ru.

Местный исполнительный орган: ГУ «Управление природных ресурсов и регулирования 
природопользования области Абай»; uprirp.abay@akimatabai.gov.kz. Документация по проекту 
размещена на портале Национального банка данных https://ndbecology.gov.kz/ и на сайте мест-
ного исполнительного органа https://www.gov.kz/memleket/entities/abay-tabigat/about?lang=ru в 
разделе «Общественные слушания»

Замечания и предложения принимаются портале https://ndbecology.gov.kz/ либо на электрон-
ную почту местного исполнительного органа uprirp.abay@akimatabai.gov.kz

Дополнительную информацию можно получить по телефону 87058405343, ekosad@bk.ru
Территория воздействия: РК, область Абай, Абайский район, Архатский с.о., с.Архат. Гра-

ницы геологического участка: 1) С 48° 58 ' 38.99 " В 80° 02' 57.80 " 2) С 48° 58' 39.23 " В 80° 03' 
27.41 " 3) С 48° 58' 3.12 " В 80° 03' 28.20 " 4) С 48° 58' 2.88 " В 80° 02' 58.95 "

ХАБАРЛАНДЫРУ
ҚР ҰЛТТЫҚ ЭКОНОМИКА МИНИСТРЛІГІ ТАБИҒИ МОНОПОЛИЯЛАРДЫ РЕТТЕУ 

КОМИТЕТІНІҢ АБАЙ ОБЛЫСЫ БОЙЫНША ДЕПАРТАМЕНТІНІҢ   23.09.2026 жылғы 
№66-НҚ бұйрығына   сәйкес 2026 жылдың 1-ші қазанынан бастап  Абай ауданы әкімдігінің 
шаруашылық жүргізу құқығындағы «Риза»  коммуналды мемлекеттік кәсіпорынының суық 
сумен жабдықтау желілері Қасқабұлақ, Құндызды, Архат, Тоқтамыс, Кенгірбай-би, Саржал, 
Медеу, Көкбай және Қарауыл ауылдары  бойынша  тұтынушылар үшін ақы мөлшері   ауыз 
судың бір текше метрі келесідей:  

Халық үшін -  67 теңге/м3 (ҚҚС-сыз 57,76тг) 
Басқа тұтынушылар (кәсіпкерлер) үшін – 293,20 теңге/м3 (ҚҚС-сыз        252,75тг) 
Бюджеттік мекемелерге – 2026,55 теңге/м3 (ҚҚС-сыз 1747,03тг) 
мөлшерде бекітілгенін хабарлаймыз.

Абай ауданы – мал шаруашылығы жақсы дамыған 
өңірлердің бірі. Кең байтақ жайылымы мен төрт түлік өсіруге 
қолайлы табиғи жағдайы жергілікті шаруалардың ата кәсіпті 
жалғастыруына мүмкіндік береді. Сонау бабалардан мирас 
болған мал шаруашылығы бүгінде заманауи талаптармен 
ұштасып, аудан экономикасының маңызды салаларының бірі 
болып отыр.

Жәрмеңкеге шығарылған ет пен қымыз – осы еңбектің нақты 
жемісі. Бір қарағанда, тұтынушы үшін бұл жай ғана саудадағы 
өнім болып көрінуі мүмкін. Ал оның ар жағында мал өсіріп, 
қысы-жазы бейнетпен еңбек етіп жүрген шаруалардың маңдай 
тері жатыр.

Қымыз – халқымыздың ұлттық тағамдық мәдениеті мен 
дәстүрінің ажырамас бөлігі. Жылқы шаруашылығын дамытып, қымыз өндірумен айналысып 
отырған шаруалар ұлттық өнімді сақтап қана қоймай, оны бүгінгі нарыққа шығарып, кеңінен 
танытуға өз үлестерін қосып келеді.

Елордада өткен «Дала дәмі» жәрмеңкесі де осындай еңбектің елге көрсетілген бір көрінісі 
болды. Жәрмеңке барысында Абай ауданының ауыл шаруашылығы өнімдері таныстырылып, 
ауданның өндірістік әлеуеті мен жергілікті шаруалардың мүмкіндігі көрсетілді.

Осындай шаралар өңірлер арасындағы экономикалық байланысты нығайтып қана қоймай, 
ауыл еңбеккерлерінің еңбегін дәріптеуге, жергілікті өнімдердің танымалдығын арттыруға жол 
ашады. Сонымен қатар ауыл шаруашылығымен айналысатын кәсіпкерлер мен шаруаларға 
жаңа нарықтарға шығуға, тұтынушылардың сұранысын зерделеуге мүмкіндік береді.

Бүгінде отандық өнімді қолдау, ауыл шаруашылығын дамыту және жергілікті жерде 
өндірілетін табиғи өнімдердің көлемін арттыру – маңызды міндеттердің бірі. Осы тұрғыдан 
алғанда, «Дала дәмі» секілді жәрмеңкелердің мәні зор.

Елорда тұрғындарына ұсынылған аудан өнімдері – Абай жерінің берекелі тіршілігінің, 
еңбекқор шаруалардың тынымсыз еңбегінің айқын көрінісі. Даланың дәмін елорда төріне 
жеткізген мұндай шаралар ауыл мен қаланың арасындағы байланысты бекемдеп, жергілікті 
өнімге деген сұранысты арттыра түсетіні сөзсіз.

Дала – ырыстың мекені. Ал сол даланың несібесін ел игілігіне жарату – ауыл еңбеккерлерінің 
маңдай терімен келетін береке.

Жібек АКРАМ

Мемлекеттік тілдің сот жүйесіндегі қолданыс аясын кеңейту – заң талаптарын орындау ғана 
емес, азамат пен мемлекет арасындағы құқықтық байланысты нығайтудың маңызды тетігі.

Тіл – ұлттың тарихи жады мен рухани болмысын сақтайтын құндылық қана емес, 
мемлекеттің қоғамдық өмірін ұйымдастыратын негізгі құрал. Ал сот жүйесі – азаматтың 
құқығы мен заңды мүддесі қорғалатын, әділдік пен заң үстемдігі тоғысатын ерекше орта. 
Сондықтан мемлекеттік тілдің сот төрелігін жүзеге асыру барысында кеңінен қолданылуы – 
тіл саясатының ғана емес, құқықтық мемлекетті қалыптастырудың да маңызды көрсеткіші.

Қазақ тілі Қазақстан Республикасының мемлекеттік тілі ретінде қоғамдық өмірдің барлық 
саласында қолданылуы тиіс. Бұл талап сот жүйесіне де тікелей қатысты. Себебі сотқа жүгінген 
азамат өзінің құқығы мен заңды мүддесін қай тілде түсіндіргісі келсе, сол тілде ойын еркін 
жеткізе алуы маңызды. Ал мемлекеттік тілдің сот саласында орнығуы азаматтардың құқықтық 
сауатын арттыруға, заңнаманы қазақ тілінде түсіндіру мен қабылдауға жол ашады.

Биыл 25 қазан – Республика күні қарсаңында мемлекеттік тілдің қоғамдық қолданыс аясын 
кеңейтуге арналған мақалалар байқауын өткізу бастамасының мәні де осында. Мемлекеттік 
тілдің мәртебесін көтеру тек мерекелік күндермен немесе жекелеген іс-шаралармен шектелмеуі 
керек. Тілді дамыту – күнделікті қызметтен басталатын үздіксіз үдеріс. Сот залындағы 
әрбір сөздің салмағы бар. Судьяның үкімі, қаулысы, тараптардың уәжі, адвокаттың сөзі, 
куәгердің жауабы – мұның бәрі адамның тағдырына әсер етуі мүмкін. Сондықтан құқықтық 
терминдердің дәл әрі түсінікті қолданылуы аса маңызды.

Қарапайым азамат сот процесіне қатысқанда заң тілінің күрделілігінен немесе бейтаныс тер-
миндерден өз құқығын толық түсінбей қалмауы керек. Мемлекеттік тілдегі сапалы құқықтық 
құжаттар мен түсінікті сот коммуникациясы осы мәселенің шешімдерінің бірі бола алады. 
Мұнда мәселе соттағы іс жүргізуді бір тілден екінші тілге механикалық түрде аударумен ғана 
шектелмейді. Негізгі міндет – құқықтық мазмұнды қазақ тілінде табиғи, нақты әрі сауатты 
жеткізу. Өйткені аударма тілі мен төл құқықтық тілдің айырмашылығы бар. Мемлекеттік тіл 
сот жүйесінде толыққанды орнығуы үшін заң терминологиясы бірізденіп, кәсіби мамандардың 
тілдік біліктілігі тұрақты жетілдірілуі қажет. Бұл ретте судьялар мен сот қызметкерлерінің 
мемлекеттік тілді кәсіби деңгейде меңгеруі айрықша маңызға ие. Сот құжаттарының сапасы, 
құқықтық мәтіндердің түсініктілігі, азаматтармен қарым-қатынастың мәдениеті – мұның бәрі 
тілдік құзыретпен тығыз байланысты.

Абай аудандық сотының бас маман-
сот отырысының хатшысы Д.Жапалова

Мемлекеттік тіл сот жүйесінің 
төрінен орын алуы тиіс.

Азаматтардың мәселесін тыңдап, 
шешу жолдарын қарастыру 
– жергілікті атқарушы ор-
гандар жұмысының маңызды 
бағыттарының бірі. Осыған орай ау-
дан әкімі Мейіржан Серікбосынұлы 
тұрғындарды жеке мәселелері бойын-
ша кезекті қабылдау өткізді.

Қабылдауға ауданның 10 тұрғыны 
қатысып, өздерін толғандырған 
мәселелерін аудан әкіміне тікелей 
жеткізді. Тұрғындардың көтерген 
мәселелері негізінен әлеуметтік сипатта болды. Атап айтқанда, тұрғын үймен қамтамасыз ету, 
мемлекеттік бағдарламалар аясында баспана алу және әлеуметтік көмек көрсетуге қатысты 
өтініштер айтылды.

Жеке қабылдау барысында әрбір азаматтың мәселесі жеке қаралып, туындаған сұрақтарға 
қолданыстағы заңнама талаптарына сәйкес түсініктемелер берілді. Кейбір мәселелер бойын-
ша жауапты сала мамандарына азаматтардың өтініштерін зерделеп, заң аясында шешу жолда-
рын қарастыру жөнінде нақты тапсырмалар берілді.

Тұрғындар үшін баспана мәселесі, әлеуметтік қолдау мен мемлекеттік бағдарламаларға 
қатысу мүмкіндігі – маңызды мәселелердің бірі. Сондықтан мұндай өтініштерді зерделеу 
кезінде азаматтардың жағдайы мен қолданыстағы заң талаптары қатар ескеріледі.

Аудан әкімінің жеке қабылдауы тұрғындар мен жергілікті атқарушы орган арасындағы 
тікелей байланысты нығайтып, азаматтардың ұсыныс-тілектерін дер кезінде қарастыруға 
мүмкіндік береді.

Тұрғындардың өтініштері мен ұсыныстары алдағы уақытта да назардан тыс қалмай, 
көтерілген мәселелердің шешілуіне тиісті жұмыстар жүргізіле бермек.

Тұрғындардың өтініші – басты назарда
Әкімдікте

Хабарлама

Басы 1 бетте

Мейірім мен сыйластық – отбасы тірегі
   Отбасы – адам өміріндегі ең маңызды 

құндылықтардың бірі. Бала бойындағы алғашқы ада-
ми қасиеттер мен өмірлік ұстанымдар ең алдымен от-
басында қалыптасады. Сондықтан шаңырақтағы өзара 
сыйластық, түсіністік пен мейірімнің орны ерекше.

Ауданда отбасы құндылықтарын дәріптеу, ата-ана 
мен бала арасындағы қарым-қатынасты нығайту, өзара 
құрмет пен толеранттылық мәдениетін қалыптастыру 
мақсатында көпбалалы аналармен тағылымды кезде-
су ұйымдастырылды.Жиын барысында отбасындағы 
өзара сыйластық, ата-ана мен бала арасындағы дұрыс 
қарым-қатынас, бала тәрбиесіндегі жауапкершілік және қоғамдағы татулық пен түсіністіктің 
маңызы кеңінен сөз болды.Көпбалалы аналар өздерінің өмірлік тәжірибелерімен бөлісіп, 
бала тәрбиесіндегі жауапкершілік, сабырлылық пен мейірімділіктің маңызына тоқталды. 
Әрбір баланың бойында жақсы қасиеттердің қалыптасуына ата-ананың берген тәрбиесі мен 
көрсеткен үлгісі тікелей әсер ететіні айтылды.

Бала үшін отбасы – алғашқы тәрбие мектебі. Оның қоршаған ортаға деген көзқарасы, адам-
дармен қарым-қатынасы, үлкенді сыйлау, кішіге қамқор болу секілді қасиеттері отбасындағы 
күнделікті қарым-қатынас арқылы қалыптасады. Осы ретте ата-ананың жылы сөзі мен 
қолдауы, бала пікіріне құрметпен қарауы оның тұлға ретінде қалыптасуына оң ықпал етеді.

Кездесуде толеранттылықтың да отбасылық тәрбиеде алатын орны ерекше екені атап өтілді. 
Бір-бірін тыңдау, өзгенің пікірін құрметтеу, түсіністік таныту және қандай да бір мәселені са-
бырмен шешу – берекелі шаңырақтың басты белгілерінің бірі.Қатысушылар отбасы мүшелері 
арасында өзара сенім мен ашық қарым-қатынас қалыптасқан жағдайда көптеген мәселенің 
алдын алуға болатынын атап өтті. Әсіресе балаға ақыл айтумен қатар, оның ойын тыңдап, 
сезіміне түсіністікпен қараудың маңызы зор.Мұндай кездесулердің берері мол. Өйткені от-
басы тақырыбы – қоғамның назарынан тыс қалмайтын маңызды мәселе. Ана мен баланың, 
ата-ана мен ұрпақтың арасындағы сыйластық неғұрлым берік болса, қоғамдағы татулық пен 
тұрақтылық та соғұрлым нығая түседі.

Берекелі шаңырақтың негізі – өзара құрмет, мейірім, түсіністік пен сенім. Отбасы 
құндылықтарын дәріптеу – келешек ұрпақтың тәрбиесіне салынған берік негіз.

АЕ ақпараты

Тағылымды кездесу


